
Aɣerbaz alemmas … Aseggas 2969/2970
Aɣan amezwaru n tutlayt tmaziɣt Aswir 4LM

Aḍris:
BU LEƔṬUṬ

Mačči dɣa “ Bu Leɣṭuṭ” i d isem-is s tidet. Netta... flan n At... flan: ttuɣ amek akken isem-is.

Argaz, asmi akka yuweḍ, ur yeẓri bnadem ma tlatin neɣ rebɛin sna di leɛmer-is, lqedd-is annect n ujgu,

tuyat-is iberru-asent ɣer lqaɛa, mazal-it iberru i yileɣṭuṭen-is, yezzuɣur icuḍaḍ-is di lqaɛa am wasmi

yella d aqcic amecṭuḥ...  Taddart n  Tgemmut s lekmal-is,  ssnen-t, ẓran-t ula d tayaziḍt ur as-yezmir

ara.

Bu Leɣṭuṭ ur yeḥric ara, ur yeḥric ara maḍi ; neɣ ma ulac, ma d win kan itebɛen aɣrum-is ixeddem, iɛac

am netta am medden, ma d akka kan, ihi, Bu Leɣṭuṭ ur yelli wacu i t-ixuṣsen. Ur yeslib, ur iɛuggen...

Deg wasmi i d-yekker armi d asmi akka d argaz ameqqran, ma tenniḍ-as : Anwa i d lqern n ddunit ? Ad

ak-yini: D adrar-nni ideg icerreq yiṭij akk d win iɣer iɣelli....

Neɣ, ma yella win i as-d-yeslan ittaḍsa, iɛeyyeḍ-d fell-as, ad izemmed icenfiren-nni-ines s bessif, ad

iteffer uglan-is s ufus-is, ad ittqerriɛ kan i waldayen-is, ad d-iseɣli ayen iwumi yezmer n leḥzen ɣef

yiman-is, am win ara s-yinin : atan, a sidi, ula d udem-iw, ula d allen-iw, ad asen-kkseɣ taḍsa ! Yerna, s

tidet, lmeǧhud-is ixeddem-it akken ara yettban uqadum-is n bnadem yettɛeqqlen...

Yiwen wass kan i yeɛreḍ akken ara d-yenṭeq ula d netta s lmeɛqul, akken qqaren, ...deg wass-nni

yecɛef. Ass-nni, qqimen diɣen akka di tejmaɛt, deg waṭas yid-sen, netta di tekwat-is. Taswiɛt, yesla-

asen jebden-d awal ɣef kra n temsalt akken n tfellaḥt ideg yeẓra iman-is netta iɛubbej, yerna yessen.

Yesla-sen la ttemjadalen, ttemnamaren, netta ittaɣ-it lḥal s yiwen umeslay kan ara asen-d-yini, ad ten-

yefru akken ilaq...  Widak la heddren, ttemɣalaben, ttemxaṭaren ; netta, ul-is yečča-t, imi-s iɣeẓza-t

dayen : mačči d ayen iwumi ara yeṣber. Daɣ netta, s urgigi, udem-is d awraɣ am lmeyyet, yeldi-d imi-s

s bessif, ur bnin ara ɣef yiman-nsen, armi d-yenṭeq: Lamselli-k a rasul Llah!...

...Limer d igenni i d-yeɣlin ɣef lqaɛa, tili wissen ma ad xelɛen akken wid yellan din. Nniqal

dehcen kan la sakkaden deg-s ; taggara, yeṭṭerḍeq yiwen s teḍsa : wiyiḍ ɛunden ɣur-s akken llan: la

ttaḍsan, ttaḍsan, tajmaɛt akk tettaḍsa armi lḥaṣun bɣan ad fellqen.

Yuɣal yiwen, akken ittaḍsa, yekker irǧem-it s tbeɛɛayt, bdun wiyiḍ ad d-jemmɛen tibeɛɛayin ula

d nutni. Bu Leɣṭuṭ iwala akken : yeẓra ala ma menɛent iḍarren-is : yerfed acluḥ-nni ittuqam ɣef tuyat-

is am ubernus, yeṭtef-itt d tazzla. La sen-d-yeqqar kan: Ala! Ala a dda flan! Di nneɛnaya-nwen!...

Lḥasun, ula i ixdem bnadem: ɣas d lɛebd am lɛibad, ɣas yesɛa ul am netta am medden, ifut win i

ifuten: Bu Leɣṭuṭ, isem-is Bu Leɣṭuṭ alama d asmi ara yemmet.

Isteqsiyen:

I. Tigzi n uḍris d yiferdisen n tutlayt: (12/12)

1. Acu n lmeǧhud i ixeddem Bu Leɣṭuṭ akken ad d-yettban uqadum-is n bnadem
yettɛeqqlen? 01

2. Bu Leɣṭuṭ yeḥrec neɣ iɛuggen? 01
3. Ɣef wacu i ttmeslayen deg tejmaɛt? I Bu Leɣṭuṭ, acu yettxemmim? 01
4. Anwa i d aferdis amneknay? 01
5. Sufeɣ-d seg uḍris sin n wawalen d ireṭṭalen, tawiḍ-d iknawen-nsen s tmaziɣt. 02
6. Acu tnumek tenfalit-a: “ lqern n ddunit.” 01
7. Sufeɣ-d seg uḍris: amyag amsukkay, amyag aremsukkay. 01
8. Af-d tawuri n wawalen yuwin azellim ddaw-atsen. 04

II. Afares s tira: (08/08)

Ilmend n uzenziɣ-a n yimigan aru-d ullis:

Kečč Afus n tallelt 
Bu Leɣṭuṭ

yettwaḥeqren

Tiḥirci-k.
Ayen teɣriḍ.
Rray yelhan.
Awal yelhan.
Tirrugza...

Kečč

Wid:
•yettawḍen

medden
•yekkaten,
•yeskiddiben,
•ixeddɛen...

